
O‘ZBEKISTONDA GAZ-OLTINGUGURT SANOATINING YUZAGA KELISHI VA UNING 

RIVOJLANISH TARIXI (QASHQADARYO VILOYATI MISOLIDA) 
   

Annotatsiya. Neft va gaz, oltingugurt insoniyatga juda qadimdan ma’lum bо‘lib, ulardan olinadigan 
mahsulotlarning xalq xо‘jaligidagi iste’mol qilish о‘rni hamda ularga bо‘lgan ehtiyoj yil sayin ortib borgan. Ushbu 
maqolada O‘zbekiston janubiy viloyatlari Qashqadaryo viloyatida gaz-oltingugurt sanoatining yuzaga kelishi va 
rivojlanish tarixi ilmiy asosda tahlil qilingan.  

Kalit so‘zlar: O‘zbekiston SSR, sanoat, fabrika, gaz-oltingugurt, zavod, islohot, jamiyat, ish haqi, hunar 
maktablari, ayollar maktablari. 

 
 

Mamatqulov Bekzod Sherozovich,  
PhD, University of Economics and pedagogy 

 
THE HISTORY OF THE OCCURRENCE OF THE GAS-SULFUR INDUSTRY IN UZBEKISTAN 

AND ITS DEVELOPMENT (ON THE EXAMPLE OF THE KASHKADARYA REGION) 
 

Abstract. Oil and gas, sulfur have been known to mankind for a very long time, and the place of consumption 
of products derived from them in the national economy, as well as the need for them, has increased every year. 
This article analyzes the history of the occurrence and development of the gas-sulfur industry in the Kashkadarya 
region of the southern regions of Uzbekistan on a scientific basis. 

Key words: Uzbekistan SSR, industry, factory, gas-sulfur, factory, reform, society, wages, art schools, 
women's schools. 

Kirish. Bugungi kunda jahon iqtisodiyotida insoniyat taraqqiyotining avvalgi davrlariga 

xos boʻlmagan yangi tendensiyalar vujudga keldi. Iqtisodiyotning maʼno-mazmuni va xarakteri 

tubdan oʻzgardi. Jahon mamlakatlarida sanoatning jadal taraqqiy etishi, davlatlararo iqtisodiy 

munosabatlar sohasining chuqurlashishi, xalqaro miqyosida faoliyat koʻrsatuvchi BMTning 

Sanoatni rivojlantirish tashkiloti faoliyati va soha tarixiga qiziqish ortib, u bilan boʻlgan 

tadqiqotlar keng koʻlamda olib borilmoqda. Jahonning turli ilmiy-tadqiqot markazlari, 

ixtisoslashgan ilmiy muassasa hamda oliy oʻquv yurtlarida sanoat sohasi tarixi va uning yangi 

tarmoqlari boʻyicha keng koʻlamdagi ilmiy izlanishlar, tadqiqotlar amalga oshirilmoqda.  

Oʻzbekistonda soʻnggi yillarda iqtisodiy islohotlar tufayli mamlakat sanoat ishlab 

chiqarish tizimida tarkibiy oʻzgarishlar amalga oshirilib, zamonaviy sanoat taraqqiyoti uchun 

keng yoʻl ochildi. Iqtisodiy hayotni demokratlashtirish, soha siyosiy tizimida tub oʻzgarishlar 

yasash, boshqarishda yangi shaklni tashkil etish va sanoat korxonalariga egalik qilishning turli 

shakllarini tarkib toptirish, soha kadrlarini tayyorlash borasida qator muvaffaqiyatlar qoʻlga 

kiritilmoqda. Oʻzbekiston Respublikasi Prezidenti Shavkat Mirziyoyev taʼkidlaganidek: “Sanoat 

sohasidagi siyosatni samarali amalga oshirish, sanoatni innovatsion asosda tashkil etish, tashqi 

bozorlarda yuqori talabga ega mahsulotlar ishlab chiqarishni ragʻbatlantirishga alohida eʼtibor 

qaratish lozim”. Bugungi kunda kimyo sanoatining jahon iqtisodiyotida tutgan oʻrni va 

ahamiyati nihoyatda oshib bormoqda. Keyingi yillarda Oʻzbekiston ogʻir sanoat bazasida 

vujudga kelgan kimyo industriyasi jadal taraqqiy etib bormoqda.  

Tadqiqot metodologiyasi. Maqolada Oʻzbekistonda gaz-oltingugurt sanoatining 

yuzaga kelishi va uning rivojlanish tarixi (Qashqadaryo viloyati misolida) ni yoritib berishda 

analiz va sintez, tizimlilik, mantiqiylik, kompleks yondashuv, qiyosiy tahlil, dialektik usullaridan 

foydalanildi. 

Tahliliy materiallar va natijalar. Оʼzbekistonda qadim zamonlardayoq neftdan 

foydalanib kelingan. Neftning оʼziga xos оʼtkir hidi tufayli qishloq xоʼjaligi zararkunandalariga 

qarshi kurashda undan foydalanilgan. Neftdan dori-darmon tayyorlash maqsadida Abu Ali ibn 

Sino neftni haydashga oid tajribalar оʼtkazgan. Xorazm geografigi Bakrom (XIII asrda) Bakudagi 

neftni haydash texnologiyasi haqida birinchi bоʼlib eslatib оʼtagan. Shuning uchun ham neft va 

uni qayta ishlash Оʼzbekistonda eng qadimiy tarmoqlardan biridir.  

Оʼzbekistonda neft qazib chiqarish 1876 yildan boshlangan deyilishiga asosiy manba 

Fargʻonaning Qamishboshi qishlogʻida rus tadbirkori D.P. Petrov tomonidan XIX asrning 80-

yillari boshida 25 metrgacha burgʻilangan 2 ta quduqning har biridan kuniga 10 pud (160 kg) 

gacha neft qazib olganligidir.  

1880-1883 yillar davrida bu quduqlar soni 4 taga yetgan. Quduqlar zarbali usul bilan 

qazilgan. Baʼzi maʼlumotlarga muvofiq bunday quduqlardan kuniga 5-10 tonnagacha neft 

olingan.Rus tadbirkori D.P. Petrov 1885 yilda SHоʼrsuvda ikkita quduq qazdirgan va ulardan 

kuniga 400-500 kg neft olingan, undan maxsus qozonda kerosin va qoramoy ajratib olina 

boshlangan. Aynan, shuning uchun ham manbalarda Оʼzbekistonda neft sanoatining 

boshlanishi 1885 yildan deb kоʼrsatilgan. 

Оʼzbekistonda dastlabki neft koni 1904 yilda ochilgan, u Fargʻona vodiysidagi Chimyon 

neft konida 278 m chuqurlikdan (avvalgi Vankovsk) qazib olingan. Undan kuniga qariyb 130 

tonna neft otilib chiqqan. Оʼsha yili Oltiariq temir yоʼli stansiyasi yaqinida neftni qayta ishlash 

zavodi ishga tushirilgan. Оʼzbekistonda neft sanoatining paydo bоʼlishi shu sanadan boshlanadi 

degan fikrlar ham mavjud. Qayta ishlangan neftdan asosan kerosin olingan. Kerosin va qoldiq 

https://genderi.org/1-neft-bazalarnn-umumi-xarakteristikas.html

qoramoy aravalarga va tuyalarga yuklanib, Оʼrta Osiyo, Afgʻoniston, Xitoy bozorlarida, 

Toshkent, Andijon, Qоʼqon paxtani qayta ishlash zavodlariga, moyjоʼvozlarga va aholiga 

sotilgan. 

Birinchi gaz fontani 1953 yilda “Setalantepa” konida olingan boʻlsa, 1956 yilda esa 

“Jarqoq”, “Qorovulbozor”, “Saritosh” gaz va gaz-neftʼ konlari, jumladan, Buxoro-Xiva neft gazga 

boy hududlarning ulkan istiqbollarini tasdiqlagan “Gazli” yirik koni ochilgan. 

1960 yilgacha mahalliy ahamiyatga ega boʻlgan bir qancha gaz quvurlari qurildi. Bu esa 

Fargʻona vodiysi shaharlarini gaz bilan taʼminlash imkonini berdi. 

1958-1970 yillar davrida 70 dan ortiq neftʼ-gaz konlari aniqlangan boʻlib, ular orasida 

“Gazli”, “Uchqur”, “Muborak”, “Oʻrtabuloq” va boshqalar ayniqsa yirikdir. 

“Gazli” ortidan oʻzbekistonlik geologlar 1960 yil boshida “Muborak” ulkan gaz konini, 

1974 yilda esa “Shoʻrtan” gaz kondensat konini topganlar. 

Shu tariqa, yoqilgʻi sanoati XX asr oʻrtalarida Oʻzbekiston iqtisodiyotining asosiy 

tarmoqlaridan biriga aylandi. 

“Kimyo sanoatiga juda katta mablagʻ berdik. Energiya samaradorligi jihatidan 

texnologiyalar yangilandi. Endi bu tarmoq qoʻshilgan qiymat beradigan vaqt keldi. Juda katta 

imkoniyatlar bor. Agar har bir yoʻnalish boʻyicha miqdorini, sifatini, narxini joy-joyiga qoʻysak, 

eksport 5—6 barobar oshadi”, — dedi Shavkat Mirziyoyev [1, 134]. 

Oʻzbekistonda kimyo sanoati rivojlanish tarixi bir necha bosqichlarni oʻz ichiga oladi. 

Neft va gaz industriyasining rivojlanishi tufayli kimyo sanoatida yangi tarmoqlar vujudga keldi. 

Neft qazib olishning kustar usullaridan mexanizatsiyalashgan va kompleks elektron 

raqamlashgan jarayongacha boʻlgan taraqqiyot yoʻli bosib oʻtildi. Kimyo sanoati sohasi tarixini 

tadqiq etish jarayonida, uning rivojlanish bosqichlari ayrim nazariyalar, qarashlar kurashidan 

iborat boʻlganligini koʻramiz. 

Bizgacha yetib kelgan tarixiy manbalar, arxitektura yodgorliklari insoniyatning uzoq 

davrlardan buyon neft va gaz bilan tanish ekanligidan dalolat beradi. Arxeologlarning fikricha, 

Oʻzbekistonda kimyo sanoati manbalaridan foydalanish taxminan 8 ming yil avval boshlangan. 

1950 yillar oxiri va 1960 yillar boshlarida Oʻzbekistonning janubiy viloyatlarida kimyo 

sanoatining rivojlanish jarayonlarining jadallashishi, bu yerlarda gaz va neft konlarining 

koʻpligi kimyo sanoatining rivojlanishi, soha tarmoqlariga ixtisoslashtirilgan mustaqil 

korxonalarni tashkil etishni taqozo etdi [2, 4]. 

1970 yillarda geolog olimlar Oʻzbekistonning janubiy viloyatlari, xususan Qashqadaryo 

va Surxondaryo viloyatlaridan tarkibida 6% gacha oltingugurt boʻlgan gaz konlarini topdilar. 

Oltingugurt sanoat, qishloq xoʻjaligi va tibbiyotda keng qoʻllaniladigan muhim element. Qadim 

zamonlardan beri sirli modda sifatida qabul qilingan oltingugurt, chang va suyuqlik sifatida 

ishlatilishi mumkin boʻlgan olovli va portlovchi metalldir. Inson salomatligi uchun juda koʻp 

foydali boʻlgan oltingugurt, shuningdek, sanoatda ishlatiladigan muhim kislotalardan biri 

boʻlgan sulfat kislotasining xom ashyosi hisoblanadi.  

Oltingugurt yonilgʻi metallarni yemirib tezda ishdan chiqaradi, kishilar sogʻligʻiga salbiy 

taʼsir koʻrsatadi. Tarkibida oltingugurt mavjud boʻlgan gaz konlarining Qashqadaryo va 

Surxondaryo viloyatlarida koʻplab topilishi, gaz tarkibidagi oltingugurtni ajratib oladigan va 

gazdan sintetik tola ishlab chiqaradigan zavod qurilishi ehtiyojini yuzaga keltiradi. 1960 

yillarning oxiri va 1970 yillarning boshlarida Qashqadaryoda aynan Muborak tumanida gaz 

tarkibidagi oltingugurtni ajratib oladigan va gazdan sintetik tola ishlab chiqaradigan, 

https://cheminfo.uz/sulfat-kislota-formulasi/

shuningdek hali SSSR tarkibidagi davlatlarda mavjud boʻlmagan yagona va yirik zavod 

qurilishiga ehtiyoj yuzaga keldi[3, 219]. Mamlakatimizda ilgari bunday zavod va korxonalar 

qurilmaganligi sabab bir necha yirik ilmiy-tadqiqot institutlari loyihalash tashkilotlari bilan 

hamkorlikda ishlab chiqdilar. Asosan, Saratov shahridagi “Vostokgiprogaz” va Moskvadagi 

“Giprogazochistka” institutlari olimlari va injener-texnik xodimlarining jonbozligi tufayli zavod 

loyihasi tayyor qilindi[1, 47]. Mazkur zavod qurilishiga 88 million soʻmdan ortiq kapital mablagʻ 

sarflanishi rejalashtirildi, mazkur xarajatlar 2,5-3 yil ichida toʻla qoplanishi moʻljallandi.  

1968 yilning mart oyida gaz-oltingugurt zavodi qurilishi boshlab yuborildi. 1969-1970 

yillarda ham zavod qurilishi jadal davom etdi. Zavod qurilishida Yugoslaviya, Ruminiya, GDR va 

Chexoslovakiyadan murakkab asbob-uskunalar kelib turdi. Zavod qurilishida tajribali injener 

A.Shevkin rahbarlik qildi[4, 302]. 

Muhokama. Oltingugurt zavodining qurilishining oʻziga xos jihatlari boʻlib, birinchidan, 

oltingugurtdan tozalangan gazni sanoat markazlariga joʻnatish uchun zarur boʻlgan quvurlar 

yotqizildi, Yakkabogʻdan Muborakkacha 158 kilometr masofada katta quvurlar yotqizildi va suv 

muammosi hal etildi, ikkinchidan, tarkibida oltingugurt boʻlgan gazni zavodga keltirish injener-

texnik xodimlarni oʻylatgan muammolardan biri edi, chunki bunday gazni oddiy quvurlarda 

keltirib boʻlmaydi, tarkibida oltingugurt boʻlgan gaz oddiy metall quvurlarni 3-4 yil ichida 

butunlay yemirib tashlashi aniq. Bu muammoni hal etish uchun Ukrainaning Donesk 

viloyatidagi Xarsiz quvur zavodi Muborak gaz-oltingugurt zavodi uchun ichki qismi maxsus 

smola bilan sirlangan quvurlar ishlab chiqarib, Muborakka gaz konlari va zavod oraligʻidagi 

trassalarga yotqizildi. 

1971 yilning oxirida Qashqadaryo viloyatida gigant gaz-oltingugurt zavodining birinchi 

navbati qurib bitkazildi . Dunyoda bunday korxona shu paytga qadar faqat Fransiya va 

Kanadadagina mavjud edi. Umumiy maydoni 68 gektar boʻlgan bu gigant korxona 220 ming 

tonna oltingugurt yetkazib beradigan yirik zavodga aylandi. 

1978 yilga kelib Muborak gaz-oltingugurt zavodining ikkinchi navbati qurilishi tezkorlik 

bilan olib borildi.Og’irligi 240 tonnalik kolonna oʻrnatildi [5, 271]. 

1979 yilda Muborak gaz-oltingugurt zavodining uch blokdan iborat ikkinchi navbati 

mahsulot bera boshladi. Zavod mamlakatning magistral gaz quvurlariga yiliga 10 milliard 

kubometr tozalangan gaz berish quvvatiga ega boʻldi. 

Oltingugurt zavodining uchinchi navbati qurilishi ham jadal boshlab yuborildi.1980 

yilda zavodda mehnat qilayotgan 870 kishi jamiyatning barcha sohalarida faol edi[6, 102]. 

Biroq, topilgan bu boyliklarni ishlatishda muammolar har doimgidek chiqib turdi. 

Masalan, birgina “Qarshineft” boshqarmasida oʻrnatilmagan uskunalar 1976-yilda 47338 tani, 

1977-yilda 96355 tani tashkil etgan. Ayni paytda, sovet davlatining yer osti boyliklaridan 

unumli foydalanish siyosati, oxiriga yetib boʻlmaydigan oqibatlarni keltirib chiqardi. 1982 

yildan boshlab Shoʻrtan gazenergokimyo kompleksini qurish uchun turli qaror va loyihalar 

qabul qilinishiga qaramay, belgilangan vazifalar toʻliq amalga oshirilmadi, gaz konlari ochilib, 

mamlakat manfaatlariga xizmat qilsa-da, ekologiyaga taʼsir qilmay qolmadi. Masalan, Muborak 

gazni qayta ishlash zavodi har yili 136 ming tonnadan ziyod zaharli gazlarni chiqarilishi yoki 

yoqib yuborilishi oqibatida viloyatning qoʻshni Ulyanov, Usmon Yusupov va Bahoriston 

tumanlaridagi aholi jabr koʻrgan. Bu yerlarda mevali daraxtlarni qurishiga, uzumlarni pishar-

pishmas qurib qolishiga olib kelgan boʻlsa, zavoddan chiqarilgan oqava suvlar atrof-muhitga 

salbiy taʼsir oʻtkazib kelgan edi. 

Xulosa. Xulosa qilib aytganda, shu tariqa Oʻrta Osiyoda ilk bor mamlakatning gazdan 

oltingugurt ajratib oladigan yangi bir tarmogʻi vujudga keldi. Bu mamlakatning oltingugurtli gaz 

konlarining kimyo sanoati uchun kerakli xom ashyoni uzluksiz taʼminlanishi uchun asos boʻldi. 

Bu zavodning qurilishi janubiy viloyatlarning oltingugurt sanoat sohasidagi tarixiy tajribasi va 

natijalarning Oʻzbekiston kimyo sanoati tarmoqlarining rivojlanish istiqbollaridagi oʻrnini 

belgilab berishda muhim poydevor boʻldi. 

